„საჯარო სამსახურის შესახებ“ საქართველოს კანონით გათვალისწინებული კონკურსის ჩატარების საკითხებთან დაკავშირებით სსიპ-საჯარო სამსახურის ბიუროს რეკომენდაცია
„საჯარო სამსახურის შესახებ“ საქართველოს კანონით გათვალისწინებული კონკურსის გამოცხადების, მიმდინარეობის, მისი ჩატარებისა და შედეგების გამოცხადების წესის ერთგვაროვანი შესრულების უზრუნველყოფის მიზნით ბიუროს მიზანშეწონილად მიაჩნია ზოგიერთ საკითხზე შეიმუშაოს რეკომენდაციები საჯარო დაწესებულებების შეუფერხებლად ფუნქციონირების უზრუნველსაყოფად. 
1. ზოგიერთი ტერმინის განმარტება: 
ა. თანამდებობისა და პოზიციის გამიჯვნა - თანამდებობა არის კარიერული საფეხური, რომელიც წარმოადგენს  „პროფესიული საჯარო მოხელეების თანამდებობათა დასახელებებისა და იერარქიულ რანგებში განაწილების წესის, შესაბამისი იერარქიული რანგისთვის მიკუთვნებული მოხელეთა თანამდებობების იერარქიული ჩამონათვალის განსაზღვრის შესახებ“ საქართველოს მთავრობის 26.04.2017 წლის 215 დადგენილებით დამტკიცებული წესის მე-6 მუხლში გათვალისწინებულ 9 თანამდებობობიდან ერთ-ერთს; (მაგ. მე-3 რანგის უფროსი სპეციალისტის თანამდებობა) ხოლო, პოზიცია არის ფუნქციათა ერთობლიობა, რომელიც ერთი თანამდებობის ფარგლებში წარმოგვიდგენს სხვადასხვა ფუნქციური დატვირთვის შინაარსს, (მაგ. იურისტი, ფინანსისტი, შესყიდვების სპეციალისტი და სხვა, რომლებიც მათი ფუნქციების სხვადასხვა შინაარსის მიუხედავად შესაძლებელია მიკუთვნებული იყვნენ ერთიდაიგივე იერარქიულ თანამდებობას). 
ბ. თანამდებობის/პოზიციის საკვალიფიკაციო მოთხოვნები - საკვალიფიკაციო მოთხოვნა არის იმ მოთხოვნათა ერთობლიობა, იწარმოება ძირითადი, სპეციალური და დამატებითი მოთხოვნებიდან.
გ. საკონკურსო მოთხოვნები/პირობები - მოთხოვნათა ერთობლიობა, რომელშიც აისახება როგორც საკვალიფიკაციო მოთხოვნები, ასევე კონკურსის ჩატარებასთან, კანდიდატის შერჩევასთან და შეფასებასთან დაკავშირებული საკითხები და კრიტერიუმები.
2. დამატებითი მოთხოვნების დამტკიცება: 
ა. დამატებითი მოთხოვნები - დამატებითი მოთხოვნები დგინდება საჯარო დაწესებულების ინდივიდუალური ადმიანისტრაციულ-სამართლებრივი აქტით და იწარმოება თანამდებობისათვის/პოზიციისათვის დადგენილი სამუშაო აღწერილობიდან. დამატებითი მოთხოვნები თითეული თანამდებობისთვის/პოზიციისთვის ვინაიდან იწარმოება სამუშაო აღწერილობიდან, ბიუროს რეკომენდაციაა დამატებითი მოთხოვნები დამტკიცდეს საჯარო დაწესებულების ინდივიდულაური ადმინისტრაციულ-სამართლებრივი აქტით არა უშულოდ კონკურსის გამოცხადებამდე, არამედ მანამდე, კერძოდ სანამ თანამდებობა/პოზიცია გახდება საკონკურსო.
ბ. დამატებითი მოთხოვნის დამტკიცება - დამატებითი მოთხოვნების დამტკიცებამდე ინდივიდუალური ადმინისტრაციულ-სამართლებრივი აქტის პროექტი ეგზავნება ბიუროს შესათანხმებლად. ბიურო უფლებამოსილია გასცეს რეკომენდაცია შენიშვნის სახით ინდივიდუალური აქტის პროექტზე. ეს შენიშვნა/რეკომენდაცია უნდა იყოს არგუმენტირებული/დასაბუთებული, ე.ი. ყველა ვარიანტში წერილობითი. ამასთან, შესაძლებელია ბიუროსა და საჯარო დაწესებულებას შორის დამატებითი მოთხოვნების დამტკიცების თაობაზე აქტის გამოცემამდე შეთანხმების პროცესი მიმდინარეობდეს ოფიციალური სამსახურებრივი მეილების გამოყენებით. ბიურო ამ შემთხვევაში დასკვნას გასცემს ერთი კვირის ვადაში. ბიუროს მიერ უარყოფითი არგუმენტირებული დასკვნის გაცემის მიუხედავად, საჯარო დაწესებულებას უფლება აქვს გამოსცეს ინდივიდუალური ადმინისტრაციულ-სამართლებრივი აქტი დამატებითი მოთხოვნების დამტკიცების თაობაზე, ხოლო ბიურო უფლებამოსილია მისი რეკომენდაციის გაუთვალისწინებლად დამტკიცებული დამატებითი მოთხოვნების თაობაზე გამოცემული ინდივიდულაური ადმინისტრაციულ-სამართლებრივი აქტის შესახებ შენიშვნა ასახოს საჯარო სამსახურის საბჭოსა და პრემიერ-მინისტრისათვის წარსადგენ ანგარიშში. 
3. კონკურსის გამოცხადებამდე განსახორციელებელი ღონისძიებები:
ა. ვაკანტური პოზიციის კონკურსის წესით შესარჩევად გამოცხადებამდე როგორც წესი მიზანშეწონილია საჯარო დაწესებულებამ განახორციელოს „საჯარო სამსახურის შესახებ“ საქართველოს კანონის 47-ე - 48-ე მუხლებით გათვალისწინებული მოხელის გადაყვანის (ჰორიზონტალური გადაყვანა) პროცედურა. აღნიშნული ხორციელდება საჯარო დაწესებულების მიერ ოფიციალურ შიდა ვებგვერდზე გადაყვანის მსურველთა გამოსავლენად შესაბამისი ინფორმაციის განთავსებით. ვინაიდან ამ ეტაპზე არ გვაქვს შიდა ელექტრონული ვებგვერდები, შესაძლებელია ინფორმაცია გადაყვანის მსურველთა გამოცლენის მიზნით გავრცელდეს საჯარო დაწესებულების მოხელეებისათვის მეილების საშუალებით. ამასთან გადაყვანა შეიძლება ერთი საჯარო დაწესებულების ფარგლებში ან საჯარო დაწესებულების სისტემის ფარგლებში. აღნიშნულის თაობაზე გადაწყვეტილებას იღებს თავად საჯარო დაწესებულება. ინფორმაცია უნდა განთავსდეს ისე, რომ მსურველ მოხელეებს 2 სამუშაო დღე ჰქონდეთ გადაყვანის სურვილის დასაფიქსირებლად და განაცხადის წარსადგენად. გადაყვანის პროცედურა წარიმართება და გადაყვანის შესახებ გადაწყვეტილება მიიღება საჯარო დაწესებულების ხელმძღვანელის მიერ შესაბამის მოხელეებთან გასაუბრებით, მათი შეფასების შედეგებისა და კვალიფიკაციის გათვალისწინებით. 
შენიშვნა: თუ საჯარო დაწესებულება გადაყვანის პროცედურის გამოტოვებით აცხადებს კონკურსს, ბიურო უფლებამოსილია ერთგვაროვანი პრაქტიკის დამკვიდრების, ნორმატიული აქტების ერთგვაროვნად შესრულების მონიტორინგის მიზნებიდან გამომდინარე, მოსთხოვოს საჯარო დაწესებულებას აღნიშნული ქმედების განხორციელების დასაბუთება, კერძოდ თუ რა გახდა მიზეზი გადაყვანის პროცედურის გამოტოვებით საჯარო დაწესებულების მიერ კონკურსის გამოცხადების. 
ბ. თუ ვერ შეირჩა შესაბამისი კანდიდატი გადაყვანის წესით, საჯარო დაწესებულება იწყებს კონკურსის გამოცხადების პროცედურას ბიუროს ადმინისტრირებულ ვებგვერდზე ვაკანტური პოზიციის საკონკურსო მოთხოვნების გამოქვეყნების გზით. ბუნებრივია ამ დროს უკვე უნდა იყოს საჯარო დაწესებულების მიერ დამტკიცებული დამატებითი მოთხოვნები (იხ. დამატებითო მოთხოვნების დამტკიცების წესი), უნდა იყოს შექმნილი საკონკურსო კომისია (იხ. საკონკურსო კომისიის შექმნის წესი) და საკონკურსო კომისიის მიერ უნდა იყოს ფორმულირებული საკონკურსო მოთხოვნები (იხ. საკონკურსო მოთხოვნების კომისიის მიერ დადგენილი წესი). 
გ. საკონკურსო მოთხოვნების, რაც მოიცავს ასევე სამუშაო აღწერილობიდან გამომდინარე ფუნქციების ჩამონათვალს, ბიუროს ადმინისტრირებულ ვებგვერდზე ატვირთვიდან 3 სამუშაო დღის ვადაში  ბიურო მის მიერ ადმინისტრირებულ ვებგვერდზე ვაკანსიის საჯაროდ გამოქვეყნებამდე/გამოცხადებამდე ამოწმებს გამოსაცხადებელი პროფესიული საჯარო მოხელის ვაკანტური თანამდებობისათვის დადგენილ მოთხოვნებს და  განსაზღვრავს მის საქართველოს კანონმდებლობასთან შესაბამისობას. გამოსაცხადებელი ვაკანტური თანამდებობისათვის დადგენილი მოთხოვნების გადამოწმება ბიუროს მიერ ხორციელდება საკონკურსო კომისიის მიერ ფორმულირებული საკონკურსო მოთხოვნების შინაარსის როგორც საქართველოს კანონმდებლობასთან შესაბამისობის დადგენის, ასევე საჯარო დაწესებულების მიერ დამტკიცებული დამატებითო მოთხოვნების შინაარსთან შესაბამისობის დადგენის გზით.  ამ მიზნისთვის ბიურო უფლებამოსილია მოითხოვოს საჯარო დაწესებულების მიერ დამტკიცებული ინდივიდულაური ადმინისტრაციულ-სამართლებრივი აქტი დამატებითი მოთხოვნების დამტკიცების თაობაზე.  გამოსაცხადებელი ვაკანტური თანამდებობის მიმართ წაყენებული მოთხოვნების საქართველოს კანონმდებლობასთან შეუსაბამობის შემთხვევაში, 3 სამუშაო დღის ვადაში ბიურო უფლებამოსილია, დაადგინოს ხარვეზი და აცნობოს შესაბამის საჯარო დაწესებულებას. საჯარო დაწესებულება ვალდებულია გაითვალისწინოს ბიუროს შენიშვნა, გამოასწოროს ხარვეზი, რის შემდეგაც ბიურო ვალდებულია, გამოაქვეყნოს ვაკანსია. აღნიშნულის თაობაზე ბიუროსა და საჯარო დაწესებულებს შორის კომუნიკაცია შესაძლებელია წარიმართოს ასევე ოფიციალური სამსახურებრივი მეილების გამოყენებით. 

4. საკონკურსო კომისიის შექმნა:
ა. საჯარო დაწესებულება უფლებამოსილია შექმნას იმდენი საკონკურსო კომისია, რამდენი ვაკანსიაც აქვს დაწესებულებაში. ამასთან, საკონკურსო კომისიას შესაძლებელია საჯარო დაწესებულების ხელმძღვანელმა ან უფლებამოსილმა პირმა დაავალოს ერთზე მეტი კონკურსის ჩატარება. 
ბ. კომისიის თავმჯდომარე ქმნის საკონკურსო კომისიას და თავად განსაზღვრავს კომისიის წევრთა რაოდენობასა და შემადგენლობას  აუცილებელი საჭიროების გათვალისწინებით, ვაკანტური თანამდებობის სპეციფიკიდან გამომდინარე. თუმცა, აუციელებელია, რომ კომისიის შემადგენლობაში იყვნენ ის სავალდებულო წევრები, რომლებსაც ითვალისწინებს როგორც „საჯარო სამსახურის შესახებ“ საქართველოს კანონის 38-ე მუხლის პირველი პუნქტი და  „საჯარო სამსახურში კონკურსის ჩატარების წესის შესახებ“ საქართველოს მთავრობის 21.04.2017 წლის 204-ე დადგენილებით დამტკიცებული წესის მე-15 მულის მე-2 პუნქტი. ამ აუცილებელი წევრების გარდა, საკონკურსო კომისიის თავმჯდომარის გადაწყვეტილებით, საკონკურსო კომისიის წევრი შესაძლებელია იყოს ნებისმიერ სხვა პირიც.
გ. საკონკურსო კომისიის თავმჯდომარე კომისიას ქმნის ინდივიდუალური ადმინისტრაციულ-სამართლებრივი აქტით. 

5. საკონკურსო მოთხოვნების კომისიის მიერ დადგენილი წესი
ა. საკონკურსო კომისიის გადაწყვეტილებები ფორმდება ოქმით.
ბ. საკონკურსო კომისია ვაკანტური თანამდებობის/პოზიციის ძირითადი, სპეციალური და დამატებითი მოთხოვნების შინაარსის გათვალისწინებით ოქმით ადგენს საკონკურსო მოთხოვნებს, ვაკანტური თანამდებობისათვის/პოზიციისათვის დადგენილი სამუშაო აღწერილობის შინაარსიდან წარმოებულ ფუნქციათა ჩამონათვალს, რომელიც უნდა გამოქვეყნდეს საკონკურსო განაცხადში, ასევე განსაზღვრავს კონკურსის გამოცხადების და მიმდინარეობის ვადას, განცხადებისა და სხვა აუცილებელი დოკუმენტების ჩამონათვალს და აპლიკანტის მიერ მათი წარდგენის ვადას, კანდიდატის შეფასების ქვეეტაპებს და კანდიდატის შეფასების წესს, კომისიის მიერ საბოლოო გადაწყვეტილების მიღების ვადას და წესს. 
გ. საკონკურსო კომისია მსჯელობს ასევე საკონკურსო განაცხადის/შტყობინების  შინაარსის  „საჯარო სამსახურში კონკურსის ჩატარების წესის შესახებ“ საქართველოს მთავრობის 21.04.2017 წლის 204-ე დადგენილებით დამტკიცებული წესის  მე-7 მუხლის შინაარსთან შესაბამისობის შესახებ. 
შენიშვნა: როდესაც საჩივრდება კონკურსში მონაწილე პირის მიერ კონკურსთან დაკავშირებული საკითხები, სასამართლოს მიერ განხილვის თემა ხდება სწორედ კონკურსის პროცედურული საკითხების დარღვევის არსებობა/არარსებობა. სასამართლო იმსჯელებს კონკურსის გამოცხადებასა და ჩატარებასთან დაკავშირებულ პროცედურულ საკითხებზე და მათ საქართველოს კანონმდებლობასთან შესაბამისობაზე და არა მიზანშეწონილობაზე. ყველა ის ნიუანსი და ნორმა, რომელიც კონკურსთან დაკავშირებით არის ფორმულირებული კანონსა და კანონქვემდებარე აქტებში, შესაძლებელია გახდეს მსჯელობის საგანი. აღნიშნულიდან გამომდინარე, ბიუროს რეკომენდაციაა საჯარო დაწესებულებებმა ზედმიწევნით დაიცვან პროცედურული საკითხები, განსაკუთრებით ვადები, ბიუროსთან შეთანხმების საკითხები და საკონკურსო განაცხადის/შეტყობინების კანონმდებლობასთან შესაბამისობა. 

6. კანდიდატის შეფასება
ა. ზეპირი დავალების მიცემა გულისხმობს კანდიდატის ცოდნის და კომპეტენციების შეფასებას ღია კითხვების დასმის ან კონკრეტული სიტუაციური დავალების მიცემით და კანდიდატის მიერ ამ დავალების ფარგლებში განხორციელებული ქმედების და ზეპირად გაცემული პასუხების შეფასებას. 
 ბ. გასაუბრება არის კანდიდატის უნარების შემოწმება, რა დროსაც შეიძლება დადგინდეს კანდიდატის კვალიფიკაციის, კომუნიკაციის, საჯარო სამსახურისათვის მზაობის, კონკრეტულ ვაკანტურ თანამდებობასთან/პოზიციასთან მისი უნარების/კომპეტენციების/მოტივაციის/ღირებულებების/პიროვნული თვისებების შესაბამისობა. 
გ. თუ კანდიდატმა ვერ გაიარა შეფასების ქვეეტაპიან ერთ-ერთი იგი არ დაიშვება მომდევნო ეტაპზე, თუ აღნიშნულის თაობაზე წერია საკონკურსო კომისიის ოქმში და გამოცხადებულ საკონკურსო მოთხოვნებში. თუ ოქმი და საკონკურსო მოთხოვნები არ შეიცავს მსგავს ჩანაწერს, მაშინ საკონკურსო კომისია ვალდებულია კანდიდატს გაატაროს  შეფასების ყველა ქვეეტაპი და მხოლოდ ამის შემდეგ მიიღოს საბოლოო გადაწყვეტილება. 

7. გამარტივებული კონკურსი
ა. გამარტივებული კონკურსით საჯარო სამსახურში მიიღება შრომითი ხელშეკრულებით დასაქმებული პირი, ასევე საჯარო სამართლის იურიდიული პირის ხელმძღვანელი და მოადგილე. გამარტივებული კონკურსის არსია ის, რომ ის ვაკანტური პოზიცია, რომელიც არის სახელშეკრულებო ან სსიპ-ის მაღალი მენეჯერული პოზიცია, უნდა გამოცხადდეს საჯაროდ. ხოლო კანდიდატის შერჩევა ხდება საჯარო დაწესებულების ხელმძღვანელთან, უფლებამოსილ პირთან, გასაუბრებით ადამიანური რესურსების მართვის ერთეულის ჩართულობით. გამარტივებული კონკურსის არსია ასევე ის, რომ შემჭიდროვებულ ვადებში იქნეს მიღებული გადაწყვეტილება. 
ბ. გამარტივებული კონკურსის წესით აყვანა არ არის საჭირო თუ ვადიანი ხელშეკრულების დასრულების შემდეგ იმავე პირთან უნდა გაგრძელდეს ხელშეკრულება. მაგრამ თუ ხელშეკრულება შეწყდა და პირის აყვანა ვაკანტური პოზიციის შევსების მიზანია, მაშინ კანდიდატი აუცილებლად უნდა შეირჩეს გამარტივებული კონკურსით. 

